НАСТАВНА ПРОГРАМА ЗА
 ФИЛОЗОФИЈА НА ПРАВОТО
(ПРАВНИ СТУДИИ, ПРВ ЦИКЛУС)
Проф. д-р Каролина Ристова-Астеруд

 и 
Проф. д-р Александар Љ. Спасов

(од академската 2020/2021 натаму)
I. Податоци за раководителот на предметната програма и предметните наставници
	Име и презиме:
Проф. д-р Каролина Ристова -Астеруд

Контакт мејл адреса: 

k.ristovaasterud@pf.ukim.edu.mk
Проф. д-р Александар Љ. Спасов

Контакт мејл адреса: a.spasov@pf.ukim.edu.mk
	Научен степен и академско звање:
дипл.правник, м-р на правни науки, м-р на политички науки, д-р на правни науки, редовна професорка.

дипл. правник, м-р на правни науки, д-р на правни науки, вонреден професор.


II. Податоци за соработниците и другите предавачи на предметната програма
	Други предавачи (експерти од практиката): По покана 


III. Основни податоци за предметната програма
	Назив на предметната програма: Филозофија на правото


	Код на предметната програма: 50836

	Број на кредити: 7


	Вкупно часови настава: 48 (12 недели настава) односно 60 со дополнителни 3 недели за подготовка односно за 15 недели.


	Број на страници задолжителна литература: 390


	Студиска година кога се изучува предметната програма: прв циклус, трета година  
	Семестар во кој се изучува предметната програма: петти семестар



IV. Опис на предметната програма и клучни зборови (термини)
	Опис на предметната програма 

	 Филозофијата на правото е една од најсложените и најсеопфатни учења за правните појави. Со цел за подобра систематизација и изучување на филозофијата на правото, во рамки на предметната настава се изучува историјата и генезата на филозофско- правната мисла, правната онтологија, правната аксиологија, правната гносеологија, правната логика и правната херменевтика.

	Клучни зборови (термини) за предметната програма : позитивно право, природно право, (над)искуствено право.


V. Цели и резултати што треба да се постигнат
	Цели и резултати што треба да се постигнат

	· Осознавање на правото со примена на филозофски пристап и проникнување во позитивното и надискуственото право;
· Запознавање со клучните правно-филозофски правци, особено оние највлијателните во современото право во континентална Европа и ЕУ;
· Развивање на општа мисловна основа за сфаќање на поимот и суштината на правото; 

·  Поттикнување на критичко и креативно правничко размислување во правосоздавањето и правораздавањето; посебно внимание се посветува на разбирање на правните вредности и нивна заштита во конкретни случаи во правната пракса;

· Воведно образование во проблематиката на правната онтологија, правната  аксиологија, правна логика и правна херменевтика. 


VI. Методологија на предавање и испит
	Методологија на предавање и ИСПИТ

	Предавањата се состојат во четири академски часа неделно, при што, во принцип, на првите два часа се совладува предметната програма преку предавања, додека последните два часа имаат дебатен карактер односно се дебатира за клучни теми од предметната програма или се реализираат гостински предавања/презентации/проекции на филмови/анализа на правно-филозофски дела/ хипотетички или реални случаи.   
ЗА ИСПИТОТ:
- КАЈ ПРОФ. Д-Р КАРОЛИНА РИСТОВА-АСТЕРУД:
А.) за колоквиумскиот дел (20 поени) – целокупиот материјал набележан како задолжителна литература од учебникот на академик Камбовски во наставната програма за неделите 1- 3; Овој дел од материјалот НЕ Е вклучен како материјал за полагање за завршниот испит, т.е истиот се полага само преку колоквиум,  НО резултатот од колоквиумот (добиените поени) се земаат во предвид во формирање на завршната оцена за испитот.  
Б.) за завршниот испит (80 поени) – материјалот набележан како задолжителна литература од учебникот на академик Камбовски во наставната програма од 4-11 недела. Притоа, за делот онтологија, гносеологија , правна херменевтика и правна логика се учи само по прашањата и страниците кои наведени како следуваат (страниците се набележани според учебникот на В. Камбовски): 
- Онтологија на правото: 
1. Дефинирајте ја онтологијата на правото! (стр. 169, дефиницијата со италик)

2.  Објаснете ги накратко: а.) нормативистичките б.) социолошките в.) интегралните теории за поимот и содржината на правото ( точка 9, стр. 177- 179).

- Гносеологија на правото:
1.  Разграничете знаење од мнение/верување  (точка 9, стр. 281)

2.  Поимно објаснување на гносеологија на правото и гносеологија на легизмот (точка 13, стр. 285- 286, до претпоследниот пасос на страницата)

3. Поим на: вистина за правото/правна вистина/ веридички и доксастички судови (точка 23, стр. 299)

4.  Како се докажува правната вистина? Разграничете ги „ирационалните доказни средства„ од минатото од „рационалните доказни средства„ во современи услови! (точка 24, стр. 300)

5. Поимно разграничете:  формална/материјална вистина, претпоставена вистина (правни презумции, правни фикции), аксиоматска вистина/ноторни факти (точка 25, стр. 301).

6.  Зошто постои разликување меѓу вистинска (материјална) вина  и докажана (пробаторна) вина? (стр. 302, првиот пасос).

7. Разграничете обични факти од правни факти (правно-релевантни факти)! (точка 28, стр. 305, првиот пасос). 

8.  Поимно определување на: доказ/доказно тврдење/доказни причини или средства! (точка 29, стр. 306, трет пасос)

9.  Поимно определувањена непосредни и посредни докази (индиции) ( точка 29, стр. 306, последен пасос и прв пасос на стр. 307)

10.  Објаснете го принципот на слободно уверување и оценување на доказите од страна на судијата! (стр. 307, последниот пасос).

- Правна логика: 

1. Дефинирање и поимно определување на правната логика!  (точка 3, стр. 313, прв пасос)

2.  Кои се трите форми на (правното) мислење? ( точка 4, стр 314, прв пасос)

3.  Поимно разграничување на непоседното заклучување во правото/ по пат на индукција/по пат на дедукција/по пат на аналогија!  ( точка 11, стр. 323-324)

4.  Поимно определување на посредно заклучување во правото (правен силогизам) (точка 12, стр. 324-325). 

5. Теоријата на правната аргументација (нова реторика) (стр. 334, првиот и вториот пасос, пред точката 23). Ова заедно со точката 24 на стр. 336- 337.

6.  Начело на контрадикторност (audiatur et altera pars) (точка 26, стр. 339, втор пасос)

- Правна херменевтика:
1. Поимно дефинирање на правната херменевтика (стр. 351, последен пасос).

2.  Правен јазик (точка 7, стр. 360, првите три пасоса)

3.  ПРавниот јазик како делумно формализиран/стручен јазик (точка 8, стр. 362-363)

4. Толкување на правните норми (стр. 367, првиот пасос што почнува на самата страница надолу до крај и завршува на стр. 368).

5.  Субјективна и објективна теорија за идејата на законот (ratio legis)! (точка 13, стр. 369-370).

6.  Граматичко толкување/ Формално-логичко толкување (сите модалитети)/ системско толкување/ споредбено толкување/историско толкувње/ толкување од позиција на аргументот на правда и правичност/ автентично толкување и интерпретативни одредби/ судско толкување (точка 14, стр. 370 – 373).     

- За делот на ПРАВНО-ФИЛОЗОФСКИТЕ ШКОЛИ (од Келзен до крај), како и за АКСИОЛОГИЈА НА ПРАВОТО се учи според набележаните страници во силабусот подолу.  
Завршниот испит се полага писмено и е составен од 10 прашања и една од есејските теми. Делот од испитот за одговарање на прашањата трае 90 минути, а дополнителни 30 минути се дава само за оние студент(к)и кои последователно ќе пишуваат во делот од испитот наменет за есејската тема. 

За секоја академска генерација се задаваат две есејски теми засебно и истите важат и во случај на презапишување на предметот. Се подготвуваат двете теми, на испит се добива една од нив. Есеите се задолжителни само за оние кои претендираат за оцени 8-10, и истите се земаат во предвид само под услов делот со прашањата да е соодветно одговорен за висока оцена т.е меѓу  8-10. 
Во формирање на завршната оцена се земаат во предвид и активноста на студент(к)ите за време на наставата (интервенции, презентации, и сл.) кои описно се бодуваат од 0-10 бодови.    
· КАЈ ПРОФ. Д-Р АЛЕКСАНДАР Љ. СПАСОВ:
- Активност од настава којашто се валоризира со најмногу 10 поени, што се додаваат на поените од завршниот писмен испит, но, најмногу, до вкупно 100 поени.

- Најмногу 100 поени преку завршен писмен испит што содржи 5 наративни прашања, а се полага во времетраење од 90 минути. Прашањата се распределени на следниов начин: едно прашање од втората или третата или четвртата или петтата наставна недела, едно прашање од шестата или седмата наставна недела, едно прашање од осмата наставна недела, едно прашање од деветтата или десеттата или единаесеттата наставна недела и едно прашање од дванаесеттата наставна недела. Формата и содржината на испитот детално се објаснуваат за време на наставата.

     - Бодувањето и соодветните оцени се достапни во Водичот за студирање.


VII. Детална структура на предметната програма
	Недела бр. 1
	број на часови: 4

	назив на тематската целина:
Вовед во Филозофијата на правото
	задолжителна литература:

В. Камбовски, Филозофија на правото, 2010,стр.  15-43; 

	Детална структура на тематската целина: Вовед во значењето на дисциплината, потребата од развивање на филозофијата на правото, поимот , предметот, методот и структурата на филозофијата на правото; местото на филозофијата на правото во системот на науките за правото;  

	Недела бр. 2
	број на часови: 4

	назив на тематската целина:  Историја на правно-филозофската мисла.
	задолжителна литература:
исто, стр. 47-67; 
исто, стр. 67-84; 

	Детална структура на тематската целина: Воведни методолошки забелешки во проблематиката на историјата и генезата на филозофско-правната мисла; идејата за правото како Божјо послание; античката правна митологија; софистите и процесот на демитологизација на правото и вовед во правниот релативизам;правото како отелетворување на идејата за правдата (Сократ, Платон, Аристотел); Потоа се свртуваме кон правната филозофија на елинизмот и правото како израз на човековата природа (стоиците и епикурејците); Римската правно-филозофска мисла (Сенека, Епиктет, Цицерон, јуриспруденцијата на римските правници); Филозофско-правната мисла на раното христијанство и патристиката (Августин); Схоластиката и правото како огледало на божествениот ред (Византиската филозофија, Тома Аквински);  


	Недела бр. 3
	број на часови: 4

	назив на тематската целина:  
Ноововековната филозофија на правото.
	задолжителна литература:
исто,  84-113; 114-131;



	Детална структура на тематската целина: Во рамки на оваа тематска целина се изучуваат почетоците на нововековната правна филозофија, почнувајќи од контекстот на хуманизмот, ренесансата и реформацијата (Кузано, Мартин Лутер, Калвин,  монархомасите, Боден, Виторија, Суарез, Васкез), преку школата на рационалното природно право (Гроциус, Декарт), учењето за правото како израз на „чистиот разум„ (од Спиноза до Вико), до оформување на влијателната императивна теорија на правото (Хобс, Бентам, Остин и утилитаристите). Последователно се прави осврт врз правно-филозофската основа на  англискиот конституционализам и уставна традиција и поврзаното учење за природното право какао основа на уставот (Лок, Монтескје). Последователно, се прави осврт врз тематска целина на школата на физиократите и школата на француските социјалисти (Мабли, Морели); концептот на револуционерното природно право на Русо;  германската класична правна филозофија (Кант, Хегел, Фихте) и  историска школа  за правото (Хуго, Савињи, Пухта).Се продолжува со концептот за правото како иделогија на класата (Маркс и Енгелс) и филозофско-правниот либерализам (Јеринг, Штамлер).

	Недела бр. 4
	број на часови: 4

	назив на тематската целина: 
Чистата теорија на правото; Теорија за системски квалитет на правото;
	задолжителна литература:   
исто, 131-134, 139-141

	Детална структура на тематската целина: 
Од оваа недела предавања се преминува на најзначајните правно-филозофски правци, почнувајќи од современиот правен позитивизам и неговите највлиателни преставници. Се осврнуваме на Х. Келзен и неговата т.н чиста теорија на правото и на Х. Л.А. Харт и неговата теорија за системскиот квалитет на правото и аналитичката јуриспруденција.

	Недела бр. 5
	број на часови: 4

	назив на тематската целина: 
Правен реализам
	задолжителна литература: 
исто, 134-139 

	Детална структура на тематската целина: 

Во рамките на оваа недела фокусот е ставен на преставниците на правниот реализам (Холмс, Греј, Франк и скандинавскиот реализам). Посебен осврт се прави на т.н претскажувачка теорија за правото и улогата на судиите во правосоздавањето. Критички точки против правниот реализам..      

	Недела бр. 6
	број на часови: 4

	назив на тематската целина:  ; Правото како волја за правда; Теоријата за внатрешна моралност на правото; Теоријата за природното право на Финис; Правото како целосност кај Дворкин;  
	задолжителна литература: 
исто, стр.141- 152;

	Детална структура на тематската целина: 
Современите правно-филозофски школи и правци ги заокружуваме со модерните варијанти на природно-правните традиции во филозофија на правото, како и школи кои преставуваат обид за приближување и „помирување“ меѓу правниот позитивизам (јуспозитивизмот) и јуснатурализмот. Посебен осврт ќе се направи на концепт за законско неправо и надзаконско право (Радбрух) и на концептот за внатрешна моралност на правото на Фулер .  

	Недела бр. 7
	број на часови: 4

	назив на тематската целина:
Други современи струења во правната филозофија (егзистенцијализам, постмодернизам,економизам, феминизам, радикализам).


	задолжителна литература:
 исто, стр. 156-166; 

	Детална структура на тематската целина: Во рамки на оваа недела ќе се осврнеме и на други современи струења во модерната правна филозофија, особено на феминизмот, критичките правни студии и економската анализа на правото.

	Недела бр. 8
	број на часови: 4

	назив на тематската целина:
Првите два часа: Случајот на затрупаните спелеолози  – анализа на хипотетичкиот случај на Лон Фулер; 
Вторите два часа: Онтологија на правото 
(кај проф. Спасов четири часа, без анализата на случајот).
	задолжителна литература: исто, 
стр. 169-181, 187-201,
205-229; 

	Детална структура на тематската целина: 
Во рамки на оваа недела првите два часа, со претходна подготовка на пријавени студенти, ќе бидат посветени на презентација и анализирање на хипотетичкиот случај за затрупаните спелеолози од истакнатиот правен филозоф и професор по правна филозофија Лон Фулер. Целта е препознаање и  примена на различните правно-филозофски школи на мислење во анализата на случајот, изразено преку мислењата на судиите кои го судат случајот.    
Во рамки на вторите два часа ќе ја обработиме тематската целина на онтологијата на правото, за поимот и предметот на онтологијата на правото; еволуцијата на онтолошките погледи врз правото; битноста на правото (слобода, правда, правна сигурност и правна целесообразност).

	Недела бр. 9
	број на часови: 4

	назив на тематската целина:  Правна аксиологија: вовед и еволуција на аксиолошките учења; поим и значење на правната аксиологија. Поим и суштина на  правната вредност.   
	задолжителна литература: 
исто, стр. 205-235; 

	Детална структура на тематската целина: Се прави воведен осврт на проблематиката на правната аксиологија, нејзиниот поим и значење, еволуција на аксиолошките учења. Во рамките на оваа недела се покрива и проблематиката на поимот и суштината на правната вредност и на различните правни вредности (општи правни вредности, чисти правни вредности и технички правни вредности).       

	Недела бр. 10
	број на часови: 4

	назив на тематската целина: Правни вредности: човекот, неговата слобода и природните права; мир, ред и поредок, правдата како правна вредност.
	задолжителна литература: 
исто, 
стр. 235- 249 


	Детална структура на тематската целина: Фокусот се става на општите правни вредности, имено, човекот, слободата на човекот, мирот, редот и поредокот, а посебно внимание се посветува на правдата како правна вредност.    

	Недела бр. 11
	број на часови: 4

	назив на тематската целина:

Правни вредности (продолжение): вистина, општо добро, ефикасност, правна сигурност, целесообразност, технички правни вредности 

-Правната принуда и казната 
	задолжителна литература: 
исто, стр. 249-269;


	Детална структура на тематската целина:  Во рамките на оваа недела се заокружува проблематиката на правните вредности со чисто-правните и техничко-правните правни вредности. Се покрива и проблематиката на правната принуда, казната и најзначајните правно-филозофски гледишта во однос на правната принуда и казнувањето.

	Недела бр. 12
	број на часови: 4

	назив на тематската целина:

Правна гносеологија, правна логика и правна херменевтика
	задолжителна литература: исто, стр. 273-307; 311-330, 332-343, 351-373

	Детална структура на тематската целина: 
- Правна гносеологија - Вовед во гноселогија на правото и основните правно- гносеолошки проблеми; основни гносеолошки правци; филозофските концепции за спознавањето; знаење и мнение, верување; вистината како основен гносеолошки проблем, со посебен осврт врз правната вистина; правните факти и нивно утврдување; 

- Поим на правна логика; Форми на правно мислење: поим; правен суд; заклучок и непосредно правно заклучување; посредно заклучување: правен силогизам ; основни закони (принципи) на исправното правно мислење; неформална правна логика; правно резонирање и аргументирање; 
- Поим и значење на правната херменевтика; правото, јазикот, толкувањето и разбирањето; правен јазик; значење на правните изрази; толкување на правните норми;     


VIII. Литература:
	Учебник: Академик Владо Камбовски, Филозофија на правото, МАНУ, 2010.   




